App. Civ. 31/14/1

QORTI TAL-APPELL
IMHALLFIN

S.T.O. PRIM IMRALLEF MARK CHETCUTI
ONOR. IMHALLEF JOSEPH R. MICALLEF
ONOR. IMRALLEF TONIO MALLIA

Seduta ta’ nhar I-Erbgha, 26 ta’ Ottubru, 2022.

Numru 46
Rikors numru 31/2014/1 MV
Tabib Dottor Joseph Galea u martu Jacqueline Galea ghal kull
interess li jista’ jkollha
V.

Raymond Attard

1. L-atturi ppremettew li t-Tabib Dottor Joseph Galea sofra debilita’
permanenti b’konsegwenza ta’ in¢ident stradali li sehh fit-28 ta’
Novembru 2012 ghall-habta tas-sitta u kwart ta’ filghodu (6.15am) li fih
kien involut hu, li kien gieghed isug mutur, u I-konvenut li kien gieghed
isuq vettura tat-tip Toyota Hilux. L-atturi jghidu li dan I-incident sehh
unikament tort tal-konvenut u li ghalhekk il-konvenut ghandu jhallas

kumpens ghad-danni sofferti mill-atturi.

2. F’dawn il-pro¢eduri huma ghalhekk ressqu din it-talba:

“Ghid ghalhekk inti konvenut ghaliex ma ghandhiex din il-Qorti:
1. Tiddikjara li inti Raymond Attard unikament responsabbli ghall-
incident li sehh fit-tmienja u ghoxrin (28) ta’” Novembru elfejn u
tnax (2012) meta, ghall-habta tas-sitta u kwart ta’ filghodu
(6.15am) waqt li kien ghaddej matul Triq it-Repubblika, Victoria,
Ghawdex, bil-mutur tieghu Honda 250cc, numru tar-
registrazzjoni FAB742, I-attur Dr. Joseph Galea gie investit minn
vettura Toyota Hilus numru tar-registrazzjoni STO 019 misjuga
minnek;

2. Tiddikjara ghalhekk li inti responsabbli sabiex tirrizarcixxi lill-
atturi ghad-dannu kollu li huma sofrew per konsegwenza tal-
imsemmi in¢ident;

3. Tillikwida dawn id-danni billi tiddikjara li jikkonsistu fdawk id-
danni emergenti u lukri ¢essanti li jirrizultaw waqt it-trattazzjoni
tal-kawza;

4. Tikkundannak thallas lill-attur dawn id-danni kif hekk likwidati.
Bl-ispejjez, inkluzi tal-ittra uffi¢jali ta’ Lulju 2013; u tal-ittra uffi¢jali
pprezentata kontestwalment kontra I-kumpannija assigurattiCi
tal-intimati, u bl-ingunzjoni ghas subizzjoni.”

3. ll-konvenut accetta r-responsabbilta’ tal-in¢ident in kwistjoni, izda
eccepixxa li d-danni ghandhom jigu pruvati mill-atturi u li m’ghandux ikun
hemm imghax fuq l-ammonti likwidati oltre Ii I-atturi ghandhom jigu

kkundannati jhallsu I-ispejjez ta’ dawn il-pro¢eduri ghaliex huma I-

konsegwenza tad-danni esagerati pretizi mill-atturi.

4. Fid-29 ta’ Ottubru 2020 I-atturi pprezentaw rikors quddiem I-Ewwel
Qorti permezz ta’ liema talbuha sabiex tordna s-sospensjoni tal-
prolazzjoni tas-sentenza, tordna [-ftuh mill-gdid tal-provi limitatament
sabiex jigi stabbilit il-grad ta’ debilita” permanenti sofferta mill-attur u
tahtar perit mediku, jew tlett periti medi¢i sabiex jezaminaw lill-attur u

jevalwaw il-grad ta’ debilita permanenti sofferta minnu, li m’ghandhomx

ikunu esperti li kienu diga™ nvoluti fdan il-kaz. Din it-talba saret wara li |-
atturi allegaw li I-attur kien zviluppa I-kondizzjoni ta’ osteomyelitis li skont

hu ser tkompli thalli effetti gravi fug sahhtu.

5. ll-konvenut ipprezenta r-risposta tieghu fl-10 ta’ Novembru 2020

permezz ta’ liema oggezzjona ghal din it-talba tal-atturi.

6. ll-partijiet, tramite l|-avukati difensuri taghhom, trattaw ir-rikors

imsemmi quddiem [-Ewwel Qorti fil-25 ta’ Frar 2021.

7. Bid-digriet tal-Prim’Awla tal-Qorti Civili moghti waqt is-seduta tal-

25 ta’ Frar 2021 gie deciz hekk:

“lli din il-kawza waslet fl-istadju tal-konkluzjoni taghha, hekk kif
iz-zewg partijiet diga prezentaw in-nota ta’ sottomissjonijiet finali
taghhom u I-kawza kienet thalliet ghas-sentenza ghat-02 ta’
Dicembru 2020, fis-seduta tas-17 ta’ Lulju, 2020.

llli minhabba dan ir-rikors, giet sospiza I-prolazzjoni tas-
sentenza.

llli I-kawza tittratta dwar in¢ident tat-traffiku li sehh fit-28 ta’
Novembru 2012 u ¢ioe aktar minn tmien snin ilu.

llli fic-¢irkustanzi ta’ dan il-kaz, fejn fadal biss il-prolazzjoni tas-
sentenza, ikun indust li jergghu jinfethu I-provi sabiex ir-rikorrent
iressaq pova gdida li seta’ facilment ressaq fl-istadju tal-provi
tieghu li kien ghadu miftuh sa Mejju 2018 u cioe sitt snin wara li
sehh I-in¢ident, jew ghal-lanqas jekk tassew sehhew tali
¢irkostanzi odda seta’ ressaq it-talba tieghu fl-istadju li I-provi
tal-partijiet kienu ghadhom mhux maghluga, jew ghall-angas
meta n-noti ta’ sottomissjonijiet kien ghadhom mhux prezentati.

Huwa tassew inverosimili li dawn l-allegati ¢irkostanzi godda
sehhew wara li I-kawza tpoggiet ghas-sentenza f'Lulju 2020.

Dan ged jinghad stante illi ¢-Certifikat anness mar-rikors jghid li I-
attur “underwent surgery in August and September 2020”.

Konsegwentement, il-Qorti qieghda tichad it-tieni u t-tielet talba
tal-attur kif kontenuti fir-rikors.”

8. L-atturi pprezentaw rikors iehor quddiem |-Ewwel Qorti fit-18 ta’
Marzu 2021 permezz ta’ liema talbu li jigu awtorizzati jintavolaw appell
mid-digriet imsemmi, u dan wara li I-Qorti taqra d-digriet bil-miftun ghall-
finijiet tal-Artikolu 229(4) u (5) tal-Kapitolu 12 tal-Ligijiet ta’ Malta. Din it-
talba giet sussegwentement milqugha mill-Ewwel Qorti fid-29 ta’ Marzu

2022.

9. L-atturi prezentaw ir-rikors tal-appell taghhom mid-digriet tal-
Ewwel Qorti tal-25 ta’ Frar 2021, li gie mogri bil-miftuh fid-9 ta’ Gunju
2021, fl-1 ta’ April 2022, permezz ta’ liema talbu lil din il-Qorti sabiex
tirrevoka d-digriet appellat u minflok tilga’ t-talbiet kollha maghmula

minnhom fir-rikors taghhom tad-29 ta’ Ottubru 2020.

10. ll-konvenut prezenta r-risposta tal-appell tieghu fl-20 ta’ April 2022
permezz ta’ liema ssottometta li [-appell odjern ghandu jigi michud bl-

ispejjez kontra l-atturi.

Ikkonsidrat;

11. L-atturi appellanti jargumentaw illi fiz-zmien immedjatament

prec¢edenti r-rikors taghhom tad-29 ta’ Ottubru 2020 I-attur gie sottopost

ghal interventi kirurgici li saru mehtiega minhabba komplikazzjonijiet li
huma konsegwenza diretta tal-griehi u feriti li huwa sofra minhabba |-
in¢ident mertu ta’ dawn il-pro¢eduri. Jghidu li huma ma setghux ikunu
jafu minn gabel b’dak li kien ser jigri lill-attur, u li dan kollu ngala’ proprju
wara li l-istadju tal-gbir tal-provi gie maghluq u gew prezentati n-noti ta’
sottomissjonijiet. Isostnu li dawn il-komplikazzjonijiet u |-konsegwenzi
negattivi taghhom ma ttiehdux in konsiderazzjoni mill-periti medici fir-
rapport taghhom peress li la kienu jafu bihom u lanqas ipprevedewhom,
u ghalhekk galadarba ghadha ma nghatatx is-sentenza hemm lok i tigi
sospiza |-prolazzjoni tas-sentenza u jinfetah I-istadju tal-gbir tal-provi
limitatament fuq din il-kwistjoni. Skont |-atturi din it-talba taghhom kellha
tigi milqugha fid-dawl tal-Artikolu 195(2)(a) tal-Kapitolu 12 tal-Ligijiet ta’
Malta ghaliex i¢-Cirkostanzi ec¢¢ezzjonali fdan il-kaz jammontaw ghal
ragunijiet serji ghall-finijiet tal-istess artikolu. Jargumentaw li fin-nuqgas
li tintlaga’ t-talba taghhom I-attur ser isib ruhu fposizzjoni fejn mhux sejjer
dawn il-pro¢eduri, u dan ghal ragunijiet li huwa ma kellu I-ebda kontroll
fughom. Izidu li I-parti I-ohra mhijiex sejra ssofri pregudizzju procedurali
jew lezjoni tad-dritt taghha ghal smigh xieraq ghaliex il-konvenut ser ikollu
opportunita’ li jikkontrolla I-ezamijiet li jsiru fuq I-attur u jekk hemm bzonn
anke jressaq provi biex jirribatti dak li jirrizulta mill-ezamijiet li ghandhom
isiru. Dwar l-argument tal-konvenut li d-digriet appellat huwa wiehed

minn dawk li ma jistax isir appell minnhom jghidu li t-talba taghhom hija

sabiex tigi sospiza |-prolazzjoni tas-sentenza u sabiex jinfetah mill-gdid I-
istadju tal-provi ghall-iskop limitat indikat minnhom, u ghalhekk id-digriet
dwar din it-talba jinkwadra ruhu fis-sub-artikolu 3 tal-Artikolu 229 tal-

Kapitolu 12 tal-Ligijiet ta’ Malta u mhux fis-sub-artikolu 1.

12. ll-konvenut jibda billi jilmenta dwar il-fatt li I-Ewwel Qorti awtorizzat
lill-atturi sabiex jintavolaw appell mid-digriet appellat ghaliex ikkonsidrat li
ma kienx hemm oggezzjoni min-naha tieghu peress li ma kienx dahhal
risposta, meta fil-verita’ huwa kien prezenta r-risposta tieghu fit-22 ta’
Gunju 2021 u ta radunijiet ghalfejn it-talba tal-attur ma kellhiex tigi
milqugha. Jargumenta wkoll li d-digriet appellat jaga’ entro |-parametri
tal-Artikolu 229(1) tal-Kapitolu 12 tal-Ligijiet ta’ Malta u ghalhekk ma jista’
jsir I-ebda appell minnu gabel is-sentenza finali ghaliex it-talba tal-atturi
hija ¢ara u tonda biex jinhatru periti medici ghal fini li jsir ezami mill-gdid
tal-grad ta’ debilita permanenti sofferta mill-attur. Dwar il-mertu tat-talba
jargumenta li dan m’huwa xejn hlief tentattiv iehor da parti tal-attur biex
jipprova jgib valutazzjoni differenti tal-grad ta’ dizabilita™ raggunta minn
tliet esperti, u ¢ertament m’ghandux jithalla dan wara li diet ezawrita I-
hatra ta’ periti perizjuri ghaliex inkella I-pro¢ess gudizzjarju ma jispi¢¢a
gatt. Jghid li meta saret din it-talba mill-attur il-kawza kienet tinsab proprju
fl-ahhar peress li kienet differita ghat-2 ta’ Dicembru 2020 biex tinghata
s-sentenza, u jghid li fir-rikors tieghu I-attur la jispjega x'inhi osteomyelitis

u langas ma wera kif u ghalfejn inqalghet il-htiega ghat-talba tieghu f'dan

l-istadju. 1zid li kkonsidrat li I-in¢ident mertu ta’ dawn il-pro¢eduri ilu li sehh
mill-2012 wiehed serjament jiddubita kemm din il-kondizzjoni setghet

verament ittardjat dagshekk biex timmanifesta ruhha.

Konsiderazzjonijiet ta’ din il-Qorti

13. Dan huwa appell minn digriet permezz ta’ liema I-Ewwel Qorti
cahdet it-talba tal-attur sabiex jinhatar perit (jew periti) biex jerga’
jezaminah u jistabilixxi I-grad ta’ debilita sofferta minnu minhabba I-
in¢ident mertu ta’ dawn il-proc¢eduri. Skont l-attur, huwa zviluppa |-
kondizzjoni ta’ osteomyelitis wara I-gheluq tal-provi u li l-izvilupp ta’ din il-
kondizzjoni huwa konness mal-in¢ident mertu ta’ dawn il-pro¢eduri u
ghalhekk hemm lok sabiex jergghu jinfethu I-provi limitatament f'dan ir-

rigward.

14. Min-naha tieghu I-konvenut isostni li mhuwiex possibli li jsir appell
mid-digriet in kwistjoni peress li skont |-Artikolu 229(1) dan huwa wiehed
minn dawk id-digrieti li jistghu jigu appellati biss flimkien ma’ appell mis-
sentenza finali jekk ikun il-kaz. Skont |-attur pero™ dan Il-artikolu mhuwiex
applikabbli ghaliex huwa qed jitlob Ii tigi sospiza |-prolazzjoni tas-
sentenza u li jergghu jinfethu I-provi, li huma kwistjoni li jagghu entro t-
termini tat-tielet sub-in¢iz tal-Artikolu 229, u mhux I-ewwel sub-in¢iz kif

jghid il-konvenut.

15. Wara li rat it-talbiet tal-attur maghmula fir-rikors tieghu tad-29 ta’
Ottubru 2020, din il-Qorti ma tagbilx mal-attur li t-talbiet ma jirrigwardawx
il-hatra ta’ perit. Ghall-ahjar intendiment, il-Qorti ser tirriporta testwalment
dak li I-attur talab lill-Ewwel Qorti fir-rikors imsemmi:

“1. Tordna s-sospensjoni tal-ghoti tas-sentenza;

2. Tordna I-ftuh mill-gdid tal-istadju tal-gbir tal-provi u dan
limitatament sabiex jigi stabbilit il-grad ta’ debilita permanenti li
biha gie affetwat |-esponenti bhala konsegwenza tal-in¢ident
mertu tal-kawza;

3. Tanhtar perit mediku, jew tliet periti medici, skont kif jidhrilha
xieraq din l-istess Qorti, sabiex jezaminaw lill-esponenti u
jevalwaw il-grad ta’ debilita permanenti li minnha gieghed ibati I-
esponenti, b’dan Ii I-persuni mahtura ghandhom ikunu esperti i
ma kienux involuti fil-kaz precedentement.”

16. Minn gari ta’ dawn it-talbiet huwa car li t-talba principali tal-atturi
hija I-hatra ta’ perit jew periti, u dan bil-ghan li jistabbilixxu I-grad ta’
debilita® permanenti sofferta minnu. Fil-fatt, fit-tieni talba tieghu huwa
jitlob il-ftuh mill-gdid tal-istadju tal-provi “limitatament sabiex jigi stabbilit
il-grad ta’ debilita permanenti li bih gie affetwat”, xi haga li ssir mill-periti
medici kif |-atturi stess jitolbu li jsir f'din il-kawza fit-tielet talba maghmula
fir-rikors in kwistjoni. Ghalhekk, ghalkemm I-atturi jipprovaw iduru ma’ din
ir-regola procedurali billi jghidu li ghamlu talba ghas-sospensjoni tal-
prolazzjoni tas-sentenza u ghall-ftuh mill-gdid tal-provi li ma jaqghux entro
t-termini tal-Artikolu 229 (1) tal-Kapitolu 12 tal-Ligijiet ta’ Malta, huwa ¢ar
li din it-talba hija parti integrali mit-talba tal-atturi ghall-hatra ta’ perit jew

periti godda u maghmula biss sabiex ikun possibbli li jinhatru tali periti

issa li l-istadju tal-gbir tal-provi huwa maghluq. Ghaldagstant din il-Qorti
tgis li mhuwiex legalment konsentit ghall-atturi li jaghmlu appell mid-
digriet in kwistjoni f'dan I-istadju tal-kawza, u dan ghall-finijiet tal-Artikolu

229 (1) (g) tal-Kapitolu 12 tal-Ligijiet ta’ Malta.

17. Fid-dawl ta’ dan kollu, il-Qorti tqgis li t-talba tal-atturi hija legalment

insostenibbli.

Decide

Ghal dawn il-motivi I-Qorti tagta’ u tiddeciedi billi tqis I-appell irritu u null

u kwindi tastjeni milli tiehu konjizzjoni ulterjuri tal-appell tal-atturi, bl-

ispejjez ta’ dan l-appell jithallsu mill-atturi.

Mark Chetcuti Joseph R. Micallef Tonio Mallia
Prim Imhallef Imhallef Imhallef

Deputat Registratur
ar

